
	Friedrich Harkort: Geschichte des Dorfs, der Burg und der Freiheit Wetter


	








Crütze an dem Brutstein, Van dem Brutstein up de Horpöte, Van den Horpöten up de wilden Stäpel.

It. all dat Tüschen den Borgmännen und Börgern absteit, dat mögen se under sick richten, dat sy wat dat sy, mit Vorsteinen, mit Tünen.

It. besprecke wey dem andern sein erne, dat mag he mit seiner vorder Handt beholden allein.

It. wert dat ein den andern stecke eine Wunde eines ledes Diepe de hefft gebröcket Viff Mark.

Aver ist de wunde dieper, dat iß umb ein Hand und hier were der Herren Gnade by.

It. wert dat en ´den andern dodt schlöge buten der Fryheit, seligede en Gott, dat he in de Fryheit queme, de es frv hundert Jahr und einen Dag.

It. wert dat ein den andern schlöge mit einer Vußt, Brande, uff mit einem Stole, dat heitet Dulschlage, sall men betern mit Vier schillingen buten der Fryheit, und binnen der Fryheit mit Vyff Marken.

It. wan ein Richter Tho Wetter richten will, soll he den Borgemeistern seggen, dat se de Börger beden laten Thom Gerichte, und welker Borger mit ankommet und dat verachtet, heben de Borgermeister tho straffen.

It. de Richter en soll nicht Vrägen Vier noch Brod Scheppel noch Becker Buten de Börgermeister.

It. Wyne, Bier und Brodt hebben de Börgermeister Tho setten.

It. Wey einen Börgermeister edder Rathmann Versprinkt, dat Van der Börger wegen her queme, he sy Mann edder Wyss, Knecht edder Magd, sall syner Börgerschop quit syn, und jeder Börger Verfallen mit Vier penningen, noch dartho beheltlick meinem Gn. Herrn dat sine.

It. off wey Vth. Klage dede, und den Borgermeister To Voren nicht geklaget en hedde, soll Verfallen syn mit derselben Ven poene, alß Vorglt, ock beheltlick unsem G. L. H. dat sine.

It. wenn de Borgermeister Boden Laten Van der ganzen Gemeine Tho Borgerdenste, off an die Kerckeicke, de dar verharret, sonder arloff sall man penden Vor 4 penninge, und den andern dag weder Boden.

It. de sine Wacke Versümet, sal man penden; Van Vier penninge, und den andern Dag weder Boden.

